
ACTA DA SESIÓN EXTRAORDINARIA DA XUNTA DE GOBERNO LOCAL REALIZADA O DÍA 4 DE
XULLO DE 2025

No  despacho  de  Alcaldía  do  Concello  de  Cambre  (A
Coruña),  sendo as trece horas e quince minutos do día
catro de xullo  do ano dous mil  vinte e cinco,  reúnese a
Xunta  de  Goberno  Local,  en  primeira  convocatoria,  co
obxecto  de  celebrar  sesión  extraordinaria  baixo  a
Presidencia  da  Sra.  alcaldesa,  Dª.  Diana  Piñeiro
Fernández,  e  coa  asistencia  dos/as  Sres./as
concelleiros/as  Dª  Patricia  Esther  Espiñeira  Galán,  D.
Omar Gonzalo Lamela Vázquez, D. Raúl Varela Fraguio e
D. Manuel Castro Uzal.

Asiste á sesión a interventora accidental,  D.ª  Ana María
Portela Torrón, e actúa como secretaria a secretaria xeral
do Concello,  D.ª  Pilar  María Pastor  Novo,  que dá fe do
acto.

A Presidencia, tras comprobar nos termos expostos que se
dá o  quórum legalmente  esixido  polo  artigo  133.1.b)  do
Regulamento orgánico municipal para a válida celebración
das sesións, declara aberta a sesión, pasándose ao estudo
e  exame  do  asunto  incluído  na  orde  do  día  da
convocatoria.

ÚNICO.  PROPOSTA  RELATIVA  Á  ADXUDICACIÓ  N  DUNHA  PÓLIZA  DE  SEGUROS  DE  
RESPONSABILIDADE  CIVIL  PATRIMONIAL  PARA  O  CONCELLO  DE  CAMBRE,  MEDIANTE
CONTRATO  BASEADO  NO  ACORDO  MARCO  DA  CENTRAL  DE  CONTRATACIÓN  DA  FEMP
EXPEDIENTE   TEDEC NÚM   2025/C006/000003  

A Presidencia somete a debate e consideración da Xunta de Goberno Local a proposta do concelleiro
delegado  da  Área  de  Economía,  Facenda,  Contratación,  Réxime  Interior  e  Desenvolvemento
Económico de data 3 de xullo de 2025 (CVD: IuurtKwR1FtAg5DYbeRw), que transcrita di: 

“PROPOSTA  DO  CONCELLEIRO  DELEGADO  DA  ÁREA  DE  ECONOMÍA,  FACENDA,
CONTRATACIÓN, RÉXIME INTERIOR E DESENVOLVEMENTO ECONÓMICO

Visto que a Xunta de Goberno Local, en sesión ordinaria do día 25 de xuño de 2025, acordou aprobar o
contido íntegro do expediente de contratación núm. 2025/C006/000003, correspondente a unha póliza
de seguro de responsabilidade civil  patrimonial,  a través da Central  de Contratación da Federación
Española de Municipios e Provincias (FEMP), cun orzamento anual de licitación de 41.824,95 euros, e
cun valor estimado de 83.649,90 euros, isto a teor do establecido na Disposición adicional terceira,
punto 10, da LCSP.

PRESIDENTA:

Dª Diana Piñeiro Fernández

ASISTENTES:

Dª Patricia Esther Espiñeira Galán
D. Omar Gonzalo Lamela Vázquez
D. Raúl Varela Fraguio
D. Manuel Castro Uzal

INTERVENTORA ACCIDENTAL:

D.ª Ana María Portela Torrón

SECRETARIA XERAL:
D.ª Pilar María Pastor Novo

Visto que o 30 de xuño do 2025 levouse a cabo a apertura da oferta presentada por “Zurich Insurance
Europe AG, Sucursal en España”, única compañía adxudicataria do Lote 4 do acordo marco, que consta
do seguinte teor:

Oferta
económica

Redución
franquicia

xeral
Incremento dos

límites/sublímites
Ámbito temporal da

cobertura.
Retroactividade

Eliminación
exclusións da
cláusula 9 do

PPT

41.824,91 € Si 
(1.000 €) Non Non Non

Visto que consta informe de valoración de ofertas do mediador de seguros do Concello de Cambre
(“Willis Iberia Correduría de Seguros y Reaseguros, S.A.”), de data 30 de xuño de 2025, e do xefe da
Área de Urbanismo e Réxime Interior de data 1 de xullo de 2025 (CVD: LY2NztzLFn4PlvyiKXTn), co
seguinte resultado:

PUNTOS

Oferta económica 60 puntos

Franquicia 15 puntos

Eliminación de exclusións 0 puntos

Incremento dos límites sublímites 0 puntos

Ámbito temporal da conbertura 0 puntos

TOTAL 75 puntos

Visto o informe da secretaria xeral de data 2 de xullo de 2025 (CVD: crhcra0O1GBr0rgBsX9w), no que
se informa favorablemente, previa fiscalización favorable da Intervención municipal, a adxudicación da
póliza de seguro de responsabilidade civil patrimonial do Concello nos termos da oferta que consta no
expediente.

Visto o informe da interventora accidental, de data 3 de xullo de 2025 (CVD: BCf7DmUcKZiZ7EyLNwtc),
de fiscalización previa de conformidade.

Visto canto antecede e demais antecedentes que constan no expediente, e tendo en conta a delegación
de atribucións da Alcaldía a prol da Xunta de Goberno Local efectuada mediante Resolución número
391/2025, do 30 de abril, propoño á Xunta de Goberno Local a adopción do seguinte ACORDO:

Primeiro.-  Adxudicar  o  contrato  baseado  para  a  contratación  dunha  póliza de  seguro  de
responsabilidade  civil  patrimonial,  a  través da Central  de  Contratación  da Federación  Española  de
Municipios e Provincias (FEMP), á entidade “Zurich Insurance Europe AG, Sucursal en España”, cunha
prima total anual de 41.824,91 € e unha franquicia xeral de 1.000 euros. 

Segundo.-  Comunicar este acordo á adxudicataria a través da Plataforma informática da Central de
Contratación, publicar o acordo no Perfil do contratante do Concello de Cambre, incluído na Plataforma
de Contratación do Sector Público e notificar conforme co establecido na LCSP.

Terceiro.-  O contrato baseado despregará efectos desde a notificación do presente acordo, conforme
co establecido no artigo 36.3 da LCSP. 

Cuarto.- Designar á xefa da Unidade de Réxime Interior interina, como responsable do contrato

Quinto.- Notificar á responsable do contrato e ao mediador de seguros do Concello de Cambre.

Este  acordo,  de  conformidade  co  establecido  no  artigo  114  da  Lei  39/2015,  do  1  de  outubro,  do
procedemento administrativo común das administracións públicas, pon fin á vía administrativa. A teor do
establecido nos artigos 112 e 123 da citada lei, poderá recorrerse potestativamente en reposición ou
impugnala directamente ante a xurisdición contencioso-administrativa.

O prazo para interpoñer o recurso de reposición é dun mes a contar dende o día seguinte á recepción
da notificación e deberá presentarse ante a señora alcaldesa [artigo 124 da Lei 39/2015 e artigo 21.1 k)
da Lei 7/1985, do 2 de abril, reguladora das bases do réxime  local].

O prazo para interpoñer o recurso contencioso-administrativo é de dous meses a contar dende o día
seguinte  á  recepción  da  notificación  e  deberá  presentarse  perante  o  Xulgado  do  Contencioso-
Administrativo da Coruña ou a Sala do Contencioso-Administrativo do Tribunal Superior de Xustiza de
Galicia (segundo a distribución competencial establecida nos artigos 8 e 10 da Lei 29/1998, do 13 de
xullo,  reguladora da xurisdición contencioso-administrativa),  todo isto sen prexuízo de que se poida
exercitar, de ser o caso, calquera outro recurso que se estime procedente”.

Non producíndose intervencións a Presidencia somete a votación ordinaria a proposta do concelleiro
delegado  da  Área  de  Economía,  Facenda,  Contratación,  Réxime  Interior  e  Desenvolvemento
Económico  de  data  3  de  xullo  de  2025  (CVD:  IuurtKwR1FtAg5DYbeRw),  resultando  aprobada  por
unanimidade dos/as Sres./as concelleiros/as asistentes á sesión, polo que devén en acordo nos termos
anteriormente transcritos.

E non existindo máis asuntos dos que tratar, a Presidencia levanta a sesión, sendo as trece horas e
vinte minutos do mencionado día, estendéndose para a debida constancia a presente acta, do que eu,
secretaria xeral, dou fe.

Visto e prace

A presidenta A secretaria xeral

Diana Piñeiro Fernández Pilar María Pastor Novo

